Nafarroako Parlamentuko Mahaiak, 2016ko abenduaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, Euskal Autonomia Erkidegoaren eta Nafarroako Foru Erkidegoaren arteko Lankidetza Protokoloari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko abenduaren 5ean

Lehendakaria: Ainhoa Aznárez Igarza

GALDERAREN TESTUA

Bakartxo Ruiz Jasok, EH Bildu Nafarroa Parlamentu-taldeko parlamentariak, Legebiltzarreko araudiak adierazten duen bezala, ondoko galdera idatzia egiten dio Nafarroako Gobernuari:

Euskal Autonomia Erkidegoaren eta Nafarroako Foru Erkidegoaren arteko Lankidetza Protokoloan jasotako 18 jarduera-eremuetako bat da Bake, Bizikidetza eta Giza Eskubideen eremua. Publikoki agertu denez, bilera batzuk egin dira lruñean zein Gasteizen bi gobernuetako ordezkarien artean. Zeintzuk izan dira jorratutako gaiak eta izandako adostasun zein desadostasunak? Aktarik jaso bada, berauek bidaltzeko eskatzen dugu.

Zeintzuk dira orain arte Bake, Bizikidetza eta Giza Eskubideen Zuzendaritzak egin dituen ekimenak funtzionario publikoek eta eskuin muturreko taldeek eragindako indarkeriari eta biktimei dagokienez?

Zer asmo zehatz dauka Bake, Bizikidetza eta Giza Eskubideen Zuzendaritza Orokorrak hemendik eta legegintzaldia amaitu bitartean? Eta, zehazki, funtzionario publikoek eta eskuin muturreko taldeek eragindako indarkeria eta biktimen arloan helburu, ekintza, baliabide eta epe zehatzik jasoko duen plangintza eta kronograma egina al du Gobernuak? Hala bada, berau bidaltzeko eskatzen dugu.

